
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

[bookmark: _GoBack]«Համահայկական խաղերի համաշխարհային կոմիտե» հասարակական կազմակերպությունը (այսուհետ՝ Կազմակերպություն) 2023 թվականի մարտի 10-ին համապատասխան գրությամբ դիմել է ՀՀ տարածքային կառավարման և ենթակառուցվածքների նախարարության  պետական գույքի կառավարման կոմիտե՝ անհատույց օգտագործման իրավունքով գրասենյակային տարածք տրամադրելու խնդրանքով՝ ներկայացնելով ՀՀ կառավարության 17.02.2011թ.  N 304-Ն որոշմամբ հաստատված կարգի 5-րդ ու 6.2-րդ կետերի պահանջներին համապատասխան ծրագիր:
Համաձայն Կազմակերպության կողմից ներկայացված տեղեկատվության՝ 2023 թվականին մեկնարկելու են համահայկական ամառային 8-րդ խաղերը և անհրաժեշտություն է առաջացել ունենալու մշտական գործող աշխատակազմ և գրասենյակ: Կազմակերպությունը պատրաստ է հոգալու տարածքի բարեկարգման ու վերանորոգման աշխատանքները:
 Հաշվի առնելով վերոգրյալը, ինչպես նաև Պետական գույքի կառավարման կոմիտեի կողմից ներկայացված առաջարկության՝ քաղաք Երևան, Կենտրոն, Ջ. Բայրոնի փողոց 5 հասցեում գտնվող անշարժ գույքից տարածք տրամադրելու վերաբերյալ Կազմակերպության համաձայնությունը, Պետական գույքի կառավարման կոմիտեն մշակել է «Անհատույց օգտագործման իրավունքով տարածք հանձնելու մասին» ՀՀ կառավարության որոշման նախագիծը, որով առաջարկվում է Երևան քաղաք, Կենտրոն, Ջ. Բայրոնի փողոց 5 հասցեում գտնվող  շենքի 1-ին հարկից 184.55 քառ. մետր ընդհանուր մակերեսով տարածքը 10 տարի ժամկետով անհատույց օգտագործման իրավունքով հանձնել «Համահայկական խաղերի համաշխարհային կոմիտե» հասարակական կազմակերպությանը:
«Անհատույց օգտագործման իրավունքով տարածք հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.8 կետով սահմանված Սպորտի զարգացմանը միտված դրույթներից, մասնավորապես՝ Կառավարությունը խթանելու է Հայաստանի Հանրապետությունում ֆիզիկական կուլտուրայի և սպորտի զարգացումը՝ կարևորելով բնակչության շրջանում առողջ ապրելակերպի և ակտիվ հանգստի արմատավորումը, ֆիզիկական կուլտուրայի և սպորտի միջոցով բնակչության առողջության ամրապնդումը, երկարակեցությունը, հայրենիքի պաշտպանությանը պատրաստ սերունդների դաստիարակումը: Կառավարությունը խթանելու է ֆիզիկական կուլտուրայի և սպորտի ոլորտների տարածքային զարգացումը, սպորտի մասսայականացումը: Այս նպատակով կազմակերպվելու են մանկապատանեկան և սիրողական սպորտի պարբերական մրցաշարեր՝ հանրապետական, միջմարզային, միջհամայնքային:


